
Osetia batua 

Europa etnikoaz Durangoko 
Azokan salgai jarri den mapa begi-
ratu besterik ez da egin behar, 
Osetia-Georgia arazoa ulertzen has-
teko. (Bidenabar, dena dela, Tella-
bidek burututako lana txalotuz). 

Euskal Herria bezala! Osetiarrak 
ere bi zatitan zatiturik bizi dira. Batu 
egin nahi dute, honetarako Hegoalde-
koek Georgia alde batera utziz; eta 
denek. Ipar-osetiarrekin bateginik. 
Osetia Askatua sortuz, Georgiarrek 
hau nahi ez; eta, Kaukaso istilutsu 
horretan «bakea egin beharrez», 
Moskuk atzo tankeak eta armada be-
rriro bidali... 

Osetiarrik gehienak, Ipar-Kauka-
soan bizi dira, «Ipar-Osetia»ko Erre-
publika Autonomoan. 1979ko Errol-
daren arauera. Ipar-Osetiak 592.000 
biztanle ditu; gehiengoa, ozta-ozta 
bada ere (%50.5), 325.600 lagun 
alegia, osetieraz mintzo direlarik. 
Ipar-osetiar hauek musulmanak dira. 
Eta, betidanik, ongi moldatzen dira 
errusiarrekin (Ipar-Osetia Errusiako 
Errepublika Autonomoa da). Ose-
tiera, bidenabar, iranieraren adarra 
da. Ipar-osetia horretan, bestalde, 
200.700 errusiar daude. Osetiera-
errusiera elebitasuna oso zabalduta 
dago: osetiarrik gehienek, osetieraz 
gain, ongi hitzegiten dute errusieraz. 

Osetiar multzo bat (65.000. H. Ca-
rrère d'Encausse-ren datuen arauera, 
1990) Georgia barruko «Hego-
Osetia» izeneko Probintzia Autono-
moan bizi da. Eta betidanik oso 
gaizki moldatu dira georgiarrekin: 
nahiz, oro har, osetiar hauek kris-
tauak izan. Gogoratu beharrik ez, 
ene ustez: georgiera hizkuntza kauka-
sikoa da; eta ez du batere antzik ose-
tierarekin. 

Stalinen aita georgiarra zen, eta 
ama osetiarra. Baina «phylo» bikun 
horretan. Stalinek Georgiaren alde jo 
bide zuen nabarmenki. 

Hego-osetiarrak, hitz batez, oke-
ginda daude Georgian: eta Iparral-
deko herrikideekin batu nahi dute; 
Mosku-rekin, bidenabar, hobeki mol-
datuko direlakoan. 

Zeren izenean osetiarrei Autode-
terminazioa ukatuko? 

